
Shri Gajanana Aratrika

શ્રીગજાનનારાત્રિકા

(ગેયમ્)
જય દેવ જય દેવ જયગજમુખદેવ ।
સચ્ચિત્સુખઘનરૂપ સર્વાનન્દકર॥ ધ્રુવપદમ્॥
ઓઙ્કારૈકસ્વરૂપ પરબ્રહ્માકાર

સર્વાભયવરરૂપ નિત્યં મોક્ષકર ।
સર્વામરનુતમાર્ચનસંસ્કૃતપદયુગલ

સર્વાગ્રણિવિધિહરિહરસર્વામરરૂપ॥ ૧॥
તિમિરાજ્ઞાનનિવારકદિનમણિમતિશુદ્ધ

ભવભયહરચિદ્રત્નં સકલાભીષ્ટકર ।
દૈવીસમ્પત્પૂરિતનિજસુખકરચન્દ્ર

આત્મજ્ઞાનવિરક્તિશ્રેયસ્સિદ્ધિકર॥ ૨॥
ૐ ગં ગણપતયેનઘમનુવિગ્રહદેવ

સકલપાપવિનાશકમઙ્ગલમતિપૂત  ।
દોષઘ્ન પાપઘ્ન શાપઘ્ન વિભવ

વિઘ્નામ્બુધિશોષણકરમદ્ભુતમુખકમલ॥ ૩॥
સ્વાનન્દામૃતલોક વૈદિકધર્મગુરો

શ્રુતિપાવિતસચ્ચરિતપ્રદમતિહિતવન્ ।
ધર્મોદ્ધારધુરીણ ધરણીભાગ્યકર

અવિરતતત્ત્વમસીતિ બોધનપટુદેવ॥ ૪॥
સુમુખવિનાયકનામ્ના કૃતયુગપરિપાલ

ગણેશ ઇતિ નામ્ના તુ ત્રેતાપરિપાલ ।
ગજમુખનામ્નાપ્યેવં દ્વાપરપરિપાલ

કલિકામાદિનિવારણબ્રહ્માનન્દકર॥ ૫॥

ઇતિ શ્રીમત્ પરમહંસપરિવ્રાજકાચાર્ય સદ્ગુરુ ભગવાન્
શ્રીધરસ્વામીમહારાજવિરચિતા શ્રીગજાનનારાત્રિકા સમ્પૂર્ણા ।
શ્રીક્ષેત્રવરદપુરં , ગણેશચતુર્થી

